
	

	

 
 

 
 
 
ARLeF: une cerce di furlan a Sapori Pro Loco  
A Vile Manin di Passarian, domenie ai 14 di Mai 
 
Domenie ai 14 di Mai, al sarà il dì de scree di Sapori Pro Loco, a Vile Manin di Passarian 
e, par dute la zornade, si podarà ancje lâ a dâ un cuc alì dal gazebo prontât di pueste de 
ARLeF (Agjenzie Regjonâl pe Lenghe Furlane). Un mût par cognossi in maniere direte la 
ativitât de Agjenzie regjonâl che e tutele, e promôf e e valorize la lenghe furlane, intun 
contest di fieste des tipicitâts agroalimentârs tradizionâls.  
 
Il leam fuart tra teritori, lenghe e produzions enogastronomichis, che al è just ancje par sei 
doprât tal setôr dal marketing e de promozion (a son simpri di plui i produtôrs che a doprin 
ancje lis lenghis dal teritori tes etichetis e tai pacuts dai lôr prodots) al sarà rapresentât 
ben ancje dai menûs proponûts des variis Pro Loco che a saran bilengâi, talian/furlan, in 
graciis de colaborazion cu la ARLeF.  
 
Li dal gazebo, si podaran vê informazions sui tancj progjets de Agjenzie e ritirâ i gadget 
simpatics preparâts di pueste pe ocasion. 
 
 
 
 
Udin, ai 5 di Mai dal 2017 
 


